
Na osnovu člana 24. Statuta općine Gradačac
(„Službeni glasnik općine Gradačac“, br.4/08 i 5/12)
Općinsko vijeće Gradačac, na 15. radnoj sjednici od
29. 05. 2014. godine, razmatrajući Informaciju o
prirodnoj nesreći uzrokovanoj kišnim padavinama,
d o n o s i

Općinsko vijeće usvaja Informaciju o
prirodnoj nesreći uzrokovanoj kišnim padavinama, uz
predložene zaključke:

Sa nadležnim Kantonalnim organom za puteve
sagledati rješenje problema nižeg nivoa propusta u
odnosu na saobraćajnice kao i slabe propusnosti istih u
MZ Kerep kod benzinske stanice “MOS-GROUP” i
MZ Vučkovci kod pilane Bričić, jer su do sada
prilikom iole većih padavina registrovani prekidi
saobraćaja na ova dva propusta.

Izvršiti popravke, produbljivanje, čišćenje,
škarpiranje i popravku nasipa, sječu drveća u koritima
te uklanjanje panjeva na cijelom toku Male Tinje i
njenih pritoka na područjima MZ: Kerep, Srnice
Donje, Vučkovci, Okanovići i Ledenice Donje i
Gradašnice u Ledenicama Gornjim.

Tražiti hitno rješavanje statusa Istočnog lateralnog
kanala kako bi se znalo u čijoj je nadležnosti
održavanje a radi redovnog održavanja korita i nasipa
kanala (koliko nam je poznato ovaj kanal je u
nadležnosti nadležnog Ministarstva TK dok su svi
kanali ovog tipa u nadležnosti nadležnog organa
FBiH, te bi trebalo pokrenuuti akitvnosti da i ovaj
kanal bude u nadležnosti FBiH).

Izvršiti regulaciju Male Tinje od mosta na Ormanici
do granice sa Brčko-distriktom u dužini oko 2200
metara. Pretpostavljamo da bi ovom regulacijom
došlo do značajnog smanjenja mogućnosti prekida
saobraćaja na Magistralnom putnom pravcu M-1.8
Tuzla-Ormanica-Lončari na mostu kod tunela
Ormanica.

Izvršiti rekonstrukciju mosta na potoku Dubokovac
na ulazu u MZ Okanovići.

Snimiti sve propuste na odvodnim kanalima i
putevima, u smislu ispravnosti i propusnosti istih i
preduzeti mjere na otklanjanju uočenih problema.

Održati sastanak sa predstavnicima JP Sliv rijeke

Save radi planskog uređenja aktivnosti i postupaka
vezano za brane jezera “Hazna” i “Vidara” sa ciljem
upoznavanja stanovništva mjesnih zajednica koje
može biti ugroženo pucanjem brana sa mogućim
posljedicama: pripreme za sklanjanje ispred vodnog
vala; obilježavanje kota plavljenja; provjera sistema
za ispuštanje vode i čišćenja mulja akumulacija i sl.

Sa predstavnicima JP vidjeti procedure preventivnog
ispuštanja vode iz jezera (do određenog nivoa) u
kritičnim vremenskim periodima kada se najavljuju
velike kišne padavine koje bi mogle prouzrokovati
poplave.

1. Obavezuje se Općinski načelnik da za
narednu sjednicu Općinskog vijeća predloži Rješenja
o davanju saglasnosti na izmjene i dopune Pravilnika o
unutrašnjoj organizaciji i sistematizaciji općinskih
službi za upravu i drugih službi i tijela općinske uprave
i samouprave općine Gradačac, kojima će se
predvidjeti zapošljavanje geologa u organ uprave
Općine Gradačac.

2. Zadužuje se Općinski načelnik da uputi
inicijativu Ministarstvu prostornog uređenja
Tuzlanskog kantona za izmjene Prostornog plana
općine Gradačac kako bi se, u područjima koja su bila
zahvaćena poplavama, u putnom pojasu od 50 m
omogućila gradnja stambenih i privrednih objekata
bez obaveze prenamjene poljoprivrednog zemljišta u
građevinsko.

Ovaj Zaključak objaviti u „Službenom
glasniku općine Gradačac“.

Na osnovu člana 24. Statuta općine Gradačac
(„Službeni glasnik općine Gradačac“, br.4/08 i 5/12)
Općinsko vijeće Gradačac, na 15. radnoj sjednici od 29. 05.
2014. godine, razmatrajući Izvještaj o radu i poslovanju
JU Centar za kulturu „Ahmed Muradbegović“ Gradačac za
2013. godinu, d o n o s i

Općinsko vijeće usvaja Izvještaj o radu i
poslovanju JU Centar za kulturu „Ahmed Muradbegović“
Gradačac za 2013. godinu.

Zadužuje se menadžment JU Centar za kulturu
“Ahmed Muradbegović” Gradačac, da svu eventualnu
ostvarenu dobit u 2013. godini i akumuliranu dobit iz
prethodnih godina, usmjeri na transakcijski račun Općine
Gradačac, a općinska izvršna vlast je obavezna ta sredstva
usmjeriti na sanaciju objekata oštećenih usljed prirodne
nesreće uzrokovane kišnim padavinama.

Ovaj Zaključak objaviti u „Službenom glasniku
općine Gradačac“.

Na osnovu člana 24. Statuta općine Gradačac
(„Službeni glasnik općine Gradačac“, br.4/08 i 5/12)
Općinsko vijeće Gradačac, na 15. radnoj sjednici od 29. 05.
2014. godine, razmatrajući Izvještaj o radu i poslovanju
JU Javna biblioteka „Alija Isaković“ Gradačac za period
01.01. 31.12. 2013. godine, d o n o s i

Općinsko vijeće usvaja Izvještaj o radu i
poslovanju JU Javna biblioteka „Alija Isaković“ Gradačac
za period 01.01. 31.12. 2013. godine.

Zadužuje se menadžment JU Javna biblioteka
“Alija Isaković” Gradačac, da svu eventualnu ostvarenu
dobit u 2013. godini i akumuliranu dobit iz prethodnih

godina, usmjeri na transakcijski račun Općine Gradačac, a
općinska izvršna vlast je obavezna ta sredstva usmjeriti na
sanaciju objekata oštećenih usljed prirodne nesreće
uzrokovane kišnim padavinama.

Ovaj Zaključak objaviti u „Službenom glasniku
općine Gradačac“.

Na osnovu člana 24. Statuta općine Gradačac
(„Službeni glasnik općine Gradačac“, br.4/08 i 5/12)
Općinsko vijeće Gradačac, na 15. radnoj sjednici od 29. 05.
2014. godine, razmatrajući Izvještaj o radu JU Dječije
obdanište „Kolibri“ Gradačac za školsku 2012/13.
godinu., d o n o s i

Općinsko vijeće usvaja Izvještaj o radu JU Dječije
obdanište „Kolibri“ Gradačac za školsku 2012/13. godinu.
.

Zadužuje se menadžment JU Dječije obdanište
“Kolibri”, da svu eventualnu ostvarenu dobit u 2013.
godini i akumuliranu dobit iz prethodnih godina, usmjeri
na transakcijski račun Općine Gradačac, a općinska
izvršna vlast je obavezna ta sredstva usmjeriti na sanaciju
objekata oštećenih usljed prirodne nesreće uzrokovane
kišnim padavinama.

Ovaj Zaključak objaviti u „Službenom glasniku
općine Gradačac“.

